
				এই পাতাটির মুদ্রণ সংশোধন করা প্রয়োজন। 
স্বৰ্গীয় কবিরাজ গঙ্গাপ্ৰসাদ সেন। Vo
চিকিৎসার প্রতিই স্থানীয় লোকের সমধিক আগ্রহ ছিল। উপযুক্ত আয়ুৰ্বেদ-চিকিৎসার অভাবে এবং আয়ুৰ্বেদোক্ত যথাবিহিত দ্রব্য দ্বারা প্ৰস্তুতীকৃত ঔষধের অভাবে লোকে তৎকালে আয়ুৰ্বেদীয় চিকিৎসার প্ৰতি একেবারে বীতরাগ ছিল। এমন কি স্মরণাতীত কাল হইতে সেই মহামনা মহর্ষিগণের সময় হইতে আয়ুৰ্বেদীয় চিকিৎসায় যে কোন রোগ আরোগ্য হইতে পারে এবং আয়ুৰ্বেদীয় ঔষধ যে আমাদিগের পক্ষে উপকারী, ইহাও বিশ্বাস করিতে অগ্রসর হইতেন না। এইরূপ সময়েই কবিরাজ নীলাম্বর সেন মহাশয় কলিকাতায় পদাৰ্পণ করেন। পূর্বেই বলিয়াছি, প্ৰতিভার জয় সর্বত্র, সুতরাং তিনি অচিরেই নগর, উপনগর এবং সুদূর মফঃস্বলবাসীদিগের মধ্যে আয়ুৰ্বেদীয় চিকিৎসার আদর পরিবৰ্দ্ধিত করিয়া দেন। তঁহার চিকিৎসা-নৈপুণ্য ও র্তাহার দ্বারা প্ৰস্তুতীকৃত অকৃত্ৰিম ঔষধসমূহ অচিরেই আয়ুৰ্বেদীয় চিকিৎসার প্ৰতি জনসাধারণের দৃষ্টি আকর্ষণ করে। কলিকাতায় আয়ুৰ্বেদচিকিৎসা-প্ৰণালীর অভু্যদয়ের সূত্ৰপাত তাতা দ্বারাই হয়।
এই নীলাম্বরেরই নিকট তদীয় পুত্র গঙ্গাপ্ৰসাদ সেন মহাশয় আয়ুৰ ৰ্বেদীয় চিকিৎসাশাস্ত্ৰ অধ্যয়ন করেন এবং তাহার তত্ত্বাবধানে আয়ুৰ্বেদীয় ঔষধ, স্বত, তৈল প্ৰস্তুতকরণ-প্ৰক্ৰিয়া শিক্ষা করিয়া ১২৪৯ সালে স্বয়ং চিকিৎসারম্ভ করেন । চিকিৎসা-শাস্ত্ৰে তাহার অভিজ্ঞতা, নৈপুণ্য, বহুদৰ্শিতা, বিচক্ষণতা এবং সর্বোপরি তাহার সমুজ্জল-প্রতিভা অতি অল্প দিনের মধ্যেই তাঁহাকে কেবল কলিকাতা ও উপনগরে নহে, কেবল বঙ্গদেশে নহে, ভারতবর্ষের সর্বত্র চিকিৎসকশ্রেণীর কিরূপ অগ্ৰণী করিয়াছিল, তাহা দেশের আপামর-সাধারণের অবিদিত নাই। কেবল ভারতবর্ষে নহে, ইউরোপ, আমেরিকা প্ৰভৃতি দেশেও অনেকে তঁহার ঔষধ সেবন করিত। সুতরাং সে বিষয়ের কোন প্ৰকার উল্লেখ নিম্প্রয়োজন। ১২৪৯ সাল

